
Kakien ko an Washington ikijen 
Kōmetak im Kajool Ajiri

Peba in ear kōmman ñan lewaj melele 
kin kakien ko raurok an Washington ikijen 
manman im kajool ajiri im melele ko ilo 
Revised Code of Washington (Kakien ko 
an Washington emōj aen im ejejjet kūtier, 
RCW) im Washington Administrative Code 
(Kakien in Kōmadmōd eo an Washington, 
WAC).

Emmon ke lelok katak ilo ad lelok beid?
Aet, katak ilo ad kōmetak juon ajiri, ekoba an emmon joñan lelok 
katak kin bōd, ejab watōke ej manman ak emo iomwin kakien ilo 
ien emmon im bwe joñan an jinen ak jemen, rikaki, ak rikejbarok 
eo lelok ñan an kabōjrak ak kajimwe ajiri eo. Joñan yiō, joñan 
kileb, im jekjekin ajiri eo, im jikin eo jabdewōt jorrāān rar lelok 
renaj lale ilo ien aer lale elañe emmon ak ebwe joñan aer kar lelok 
uwōta in jorrāān ñan enbwinnin. Men ko jet ekoba joñan kapeel 
eo ibben ajiri eo im ta bōd eo ajiri eo ear kōmmane. Tōmak eo an 
jinen ak jemen juon ajiri ke ej aikuj katakini ajiri eo ejab kamool ak 
kōmelim an kōjerbal metak eo elab joñan, enana joñan im ejellok 
tōkjen ñan ajiri eo. Jabdewōt joñan metak eo jabdewōt armij 
enaj lelok ñan juon ajiri ejab melim iomwin kakien ijellokun ñe 
emmon im ebwe joñan im emelim maanlok jen jinen ak jemen ak 
rikejbarok eo an ajiri eo ñan aer kabōjrak ak kajimwe ajiri eo. 
• RCW 9A.16.100: https://apps.leg.wa.gov/RCW/ 

default.aspx?cite=9A.16.100
• WAC 110-30-0030: https://apps.leg.wa.gov/WAC/ 

default.aspx?cite=110-30-0030

Ta joñan metak eo elab ak ejab 
emmon joñan im emōj watōke ej lelok 
metak ak abnōnō ñan juon armij?
Lelok metak ak abnōnō ñan juon ej melelein juon jorrāan eo ewōr 
jelā kake rej lelok ñan enwbinnin ajiri eo ak bōd aer lale ajiri im 
ej likūt ejmour, ainemmon, ak kejbarok eo an ajiri eo ilo uwōta. 
Emaron koba, bōtab, ejab jemlok wōt ñan makūtkūt kein einwōt:
(a) Kadkad, jkuuj, tile, ak mwijiti juon ajiri;
(b) Baiti juon ajiri kin ba eo emōj am kiili;
(c) Idiki juon ajiri eo ediklok jen jilu an yiō;
(d) Kakkure an juon ajiri emenono;
(e) Kamijake juon ajiri kin juon kein uror; ak
(f) Kōmmane jabdewōt bar makūtkūt eo emaron kōmman im 

ak enaj lelok uwōta in jorrāān ñan enbwinnin im elablok jen 
metak eo an ien ak ak kakōlle in metak ko an jidik ien ak ej 
kakkure ejmour, ainemmon, ak kejbarok eo an ajiri eo jen 
uwōta in jorrāān?

• RCW 9A.16.100: https://apps.leg.wa.gov/RCW/ 
default.aspx?cite=9A.16.100

• WAC 110-30-0030: https://apps.leg.wa.gov/WAC/ 
default.aspx?cite=110-30-0030

Ta eo rej watōke ej kakkure kin 
mantin loñ?
Kakkure kin mantin loñ ej melelein kōmmane ak kōmelim jabdewōt 
bōd kin mantin loñ ñan juon ajiri einwōt emōj kōmelele ilo kakien eo 
kin ruprup kakien ko relab. An juon jelā ilo an jibwe, emaron kaju ñan 
enbwinnin ak ioon nuknuk, kin mōttan enbwin eo an ajiri eo im ejekkar 
ak kōmelim, lelok kōnaan, rōjañ, jibañ, ak bar kōmman an ajiri eo bōk 
kwōnaan ilo an jibwe mōttan enbwin ko rejekkar an bar juon ñan an 
kamōnōnō kin loñ. Juon jinen ak jemen ak rikejbarok eo an juon ajiri, 
juon armij eo emōj an jinen ak jemen, ak rikejbarok eo kōmelim an lale 
ajiri eo, ak juon armij eo ej lelok jerbal in jibañ ko ikijen ejmoour ñan 
ajiri eo emaron jibwe ajiri eo ilo jikin ko rejekkar ilo enbwinnin ñan an 
karreoiki, lale ajiri, im kōmadmōd ak kakōlkōle kin nañinmij. 
WAC 110-30-0030: https://apps.leg.wa.gov/WAC/ 
default.aspx?cite=110-30-0030

Ta in kakkure kin mantin loñ?
Kakkure kin mantin loñ, ekoba, bōtab ejab jemlok wōt ñan wia 
kake armij ñan aer kōmman manit in loñ im bijnej in kakkure 
armij kin manit in loñ einwōt an naan ko emōj kōmelele iomwin 
kakien eo im ekoba makūtkūt ko rej kōmelim, kōmman kōnaan, 
rōjañ, jibañ, ak kōmman an ajiri eo bōk kwōnaan ilo juon ak lablok 
wāween kein laajrak: 
(a) Jabdewōt manit in loñ ilo ien jabdewōt joñan eo rej lelok ak 

bōke jen jabdewōt armij kin manit in loñ eo ear kōmmane;
(b) Makūtkūt eo elab aer tebil, jekkar, ak pija in tebil ñan aer 

pijaiki, kanne teep, ak ar kōmman ak kaajeeded ilo kein jerbal 
kapeel ko an raan kein; 

(c) Makūtkūt eo elab aer tebil, jekkar, ak pija in tebil ñan aer 
pijaiki einwōt mōttan kein kalwojwoj ak ñan jibañ an armij eo 
juon bōk ainemmon. 

WAC 110-30-0030: https://apps.leg.wa.gov/WAC/ 
default.aspx?cite=110-30-0030

Imaron ke likūt ajiri eo neju make ian 
ibben juon eo emōj nae ruen iomwin 
kakien ke ear kōmman manit in loñ 
ko rejekkar iomwin kakien jekdoñ 
iomwin ien eo ekadu?
Jab, likūt juon ajiri ibben juon eo emōj nae ruen ke ear ruprup 
kakien ko ikijen manit in loñ ijellokun ñe emōj an jikin ekajet eo 
kōmman kakien ñan an armij in maron kebaak ajiri ro ilo an ejellok 
ej lale er, ak emōj kōmelim an armij in kebaak ajiri eo rej kenono 
kake iomwin juon bebe ñan bar kakobaik baamle eo ibben doon, im 
emōj an jikin ekajet, opij eo an imōn kalbuj, ak opij eo ej bōk eddon 
ejmour im jibañ ko an armij kōmelim ekkar ñan kakien ko an opij eo. 
Jabdewōt armij eo renaj loe ear kōmmane bōd eo in likūt ajiri 
eo ibben juon eo emōj nae ruen ej ruprup kakien ko kin manit in 
loñ elañe armij eo ej (a) jinen ak jemen ajiri eo; (b) emōj lōke an 
bōk eddo in ajiri eo; ak (c) emōj kōjerbale ñan an lelok aikuj ko 
ekkā an ajiri eo ñan an mour, im ej likūt ajiri eo bwe juon armij en 
lale ak bōk eddon ibben bar juon armij eo ejab jinen ak jemen, 
rikejbarok, ak armij eo ej bōk eddoin iomwin kakien, im ejelā ke 
emōj kadeloñ etan armij eo ak aikuj kadeloñ etan ke ej juon eo 
ear ruprup kakien in manit in loñ iomwin kakien ko an state in, ak 

juon kakien ak mennin aikuj an bar juon jikin kin mennin aikuj ko 
rej einwōt, kin an kar kōmman manit in loñ ñan juon ajiri. 
RCW 9A.42.110: https://apps.leg.wa.gov/RCW/ 
default.aspx?cite=9A.42.110 

Ta in kajool ak kakkure?
Kajool ak kakkure ej melelein juon manit ak likjab in lale, ak 
aoleben jekjekin manit, mūtōn, ak jab kōmadmōd einwōt jinen ak 
jemen, rikejbarok eo iomwin kakien, rikejbarok, ak rilale ajiri eo im 
ej kwalok ke elukkun lab kōjekdon ta ko remaron walok ñan ajiri 
eo im ej kōmman juon uwōta eo alikar im ilo ien eo ñan ejmour, 
ainemmon, ak kejbarok eo an ajiri eo. 
(a) Ilo ien lomnak elañe ewōr uwōta in jorrāān eo alikar im 

ewalok iloien eo, kamool kin an jinen im jemen kakkure aer 
kōjerbal wūno kajur aikuj lelok kin joñan eo elab. 

(b) Melele eo ke jeim jati ro rej kiki ilo juon ruum in kiki ibben 
doon, ejab juon mantin kajool ak kakkure. 

(c) Jeramol, ejellok imōn jokwe, ak kebaak jorrāān ko rej walok 
iloan juon baamle im ear kōmman ñan bar juon im ejab ajiri 
eo, ejab kaju kwalok ke ajiri eo ej ioon kajool ak kakkure. 

(d) Juon ajiri ejab aikuj entañ kin uwōta ilo an metak ak lomnak 
ñan an maron bed ilo jekjek ko rej kalikar im kwalok ewōr 
uwōta ñan ejmour, ainemmon, ak kejbarok eo an ajiri eo. 

(e) Mantin kajool ak kakkure emaron koba, bōtab ejab jemlok wōt 
kin laajrak kein: 
(i) Likjab in lelok mōñā eo ebwe, jikin kiki, nuknuk, lale, ak aikuj 

ko ikijen ejmour ñan ejmour, ainemmon ak kejbarok eo an 
ajiri eo, einwōt ke likjab eo enaj kwalok an lukkun kōjekdon ta 
ko remaron walok ñan ajiri eo im ej kwalok ewōr uwōta ñan 
ejmour, ainemmon, ak kejbarok eo an ajiri eo. 

(ii) Makútkūt, likjab in kōmadmōd, ak jab kōmman jabdewōt 
ko renaj jemlok ilo jorrāān ak uwōta in jorrāān ñan 
enbwin, lomnak, im/ak kapeel in lomnak eo an juon 
ajiri, im ej kwalok ke elab aer kōjekdon ta ko remaron 
walok ñan ajiri eo im ej kwalok ewōr uwōta ñan ejmour, 
ainemmon, ak kejbarok eo an ajiri eo; 

(iii) Aoleben ta mūtōn im tamwi ko rej beddo walok, ak an 
jinen ak jemen ak rikejbarok likjab in lelok aikuj ko an ajiri 
eo ñan enbwinnin, lomnak, ak kapeel ko an, einwōt ke ej 
kwalok an lab aer kōjekdon ta ko remaron walok ñan ajiri 
eo im ej kwalok ewōr uwōta ñan ejmour, ainemmon, ak 
kejbarok eo an ajiri eo; 

(iv) Ta ko rej walok jen an niknik likjab eo an jinen ak jemen ak 
rikejbarok eo ñan kōmmane makūtkūt, eddo, ak jerbal ko aer im 
ekkā kin nejnej im ekōmman jorrāān ak uwōta eo elab ñan jorrāān 
ñan enbwin, lomnak, ak kapeel eo an ajiri eo, im rej kōjekdon 
ta ko remaron walok ñan ajiri eo im ej kwalok ewōr uwōta ñan 
ejmour, ainemmon, ak kejbarok eo an ajiri eo. 
WAC 110-30-0030: https://apps.leg.wa.gov/WAC/default.
aspx?cite=110-30-0030

